
5/2010 Dekretua, apirilaren 14koa, lehendakariarena, zenbait lege aldatu eta 

Europako barne-merkatuko zerbitzuei buruzko Parlamentuaren eta 

Kontseiluaren abenduaren 12ko 2006/123/EE Zuzentaraura egokitzeko lege-

aurreproiektuari hasierako onarpena eman diona. 

 
4/2010 Dekretuak, otsailaren 15ekoak, lehendakariarenak, agindu zuen has zedila 
zenbait lege aldatu eta Europako barne-merkatuko zerbitzuei buruzko Parlamentuaren 
eta Kontseiluaren abenduaren 12ko 2006/123/EE Zuzentaraura egokitzeko lege-
aurreproiektua egiteko prozedura. 
 
Dekretu hori Lehendakaritzako Azterlan eta Araubide Juridikoaren Zuzendaritzara 
bidali zen, aipatutako aurreproiektua egiteko. 
 
8/2003 Legeak, abenduaren 22koak, xedapen orokorrak egiteko prozedurari buruzkoak, 
7.1. artikuluan ezartzen duenez, xedapen-proiektu orokorrak idatzi ondoren, prozedura 
hasteko agindua eman duen organoak onartu beharko ditu, dagozkion negoziazio-, 
entzunaldi- eta kontsulta-izapideak bideratu aurretik. 
 
Hori dela-eta, egindako lege-aurreproiektua ikusita, honako hau 
 

 

XEDATU DUT: 
 
Lehena: Hasierako onarpena ematea zenbait lege aldatu eta Europako barne-merkatuko 
zerbitzuei buruzko Parlamentuaren eta Kontseiluaren abenduaren 12ko 2006/123/EE 
Zuzentaraura egokitzeko lege-aurreproiektuari. 
 
Bigarrena: Lege-aurreproiektua egiteko prozedura jarraitzeko agindua ematea, 
lehendakariaren otsailaren 15eko 4/2010 Dekretuan eta abenduaren 22ko 8/2003 Legean 
ezarritako izapideen arabera, Gobernu Kontseiluak onar dezan. 
 

 
Vitoria-Gasteizen, 2010eko apirilaren 14an. 

 
 

 

 

 
Lehendakaria, 

FRANCISCO JAVIER LÓPEZ ALVAREZ 
 


